
Seizcin daengz lo, go’ nywj iq daj laj namh
ndonj okdaeuj lo, oigem’ em, heusausau; gofaex
gomak didngaz haiva hoenghhwd, gomiuz ndaem
youq ndaw reih haenx, caemh maj mbaw
heuswdswd lo.

Seizcin daengz lo, roegenq dwggyaez daj
baihnamz mbin daugma lo, cicicaca youq laj
yiemhranz ciengqgo; duzgoep daj ndaw congh yat
okdaeuj, youq henz daemz hemq obob; duzbit youq
ndaw raemx fan dingqdaeuj; duzbya daj daej
raemx youz hwnjdaeuj, youq najraemx saet bae
diuq dauq guhcaemz.

Gyoengqraeuz doengzhag, daeujdaengz gwnz
cauhcangz, miz mbang] diuq fouxfaexsaux, miz
mbangj diuqcag, miz mbangj doq byaij doq bek
giuz, miz mbangj hag guh noudaeh diuqg------

nauhyied raixcaix.

caen gyaeundei hal

Seizcin
seizcin!

Yawj Daengngoenz Hwnj

Ngoenz “haj it” ciet gozci lauzdungcez,
bohmeh daiq gou bae Bwzhaij yawj daengngoenz
hwnj.

Dou naengh hwnj aenci hai bae Bwzhaij,
youq gwnz loh dou miz gangj miz riu, gvaq le seiq
haj diemj cung, couh bae daengz Bwzhaij lo.

Vihliux yawj daengngoenz hwnj, ngoenz

daihngeih dou hwnqmbonq gig caeux. Seizhaenx
mbwn ngamq momj, selqhenz caemrwgrwg. Gvaq
yaep ndeu, giz gyae yienh’ ok rongh hoengz, aen
giuzfeizhoengz  ndeu  menhmenh  swnghwnj,
hainduj dwg bien hoengz, ciepdwk buenq aen
daengngoenz loh okdaeuj lo, hoeng, daengngoenz
lumj rap dawz gijmaz naekgywg nei, menhmenh
dwk baez yamq baez yamq haenqrengz yiengq
baihgwnz swng hwnjdaeuj, doeklaeng, de daj geh
fwj bongh okdaeuj, diuq ok gwnz najhaij lo.
daengngoenz fat ok gij rongh ronghsag Iwenqda,
giz mbwn caeuq haij doxlienz haenx dwg beng
henjgim he, fwj seighenz hix henjrwgrwg.
Daengngoenz lachdaeb swng hwnj, daengngoenz
fat ok gij rongh haenx ciuq hoengz daengx aen
mbwn, hix nyumx hoengz najhaij lo.

Daengngoenz hwnj caen gyaeundei ha, gou

caeuq bohmeh cungj yawj dwk ngaezngwd lo.
(IESEIm . EEHK)

Boux

coh de

doengzhag  gou,
heuh Lij Fangh,

Gou gyaez

Gouq Douqlwg

Miz ngoenz ndeu, Siujmingz . Siujhoengz
caeuq Siujginh bae baihrog guhcaemz. Cingg
guhcaemz angq seiz, dinggnyi sing hemq:
“Gouqmingh ha, gouqmingh ha!” Geij boux
siujbaengzyoux lienzmuengz buet gvagbae
yawj, yenzlaiz dwg douqlwg doek haeuj ndaw
congh bae lo, cingq youq ndaw congh caj
vunz daeuj gouq de ne? Baenzlawz guh ne 7
Geij boux lwgnyez itmienh siengj banhfap,
itmienh nai douqlwg gaej lau. Siujmingz iet
fwngz haeuj ndaw congh bae, siengj rag
douglwg hwnjdaeuj, danhseih congh laeg lai,
douglwg yuengqg mbouj daengz fwngz
Siujmingz. Seizneix, Siujginh buet gvaqdaeuj,
ndaw fwngz lij gaem diuz cag ndeu, de doiq
douqlwg naeuz: “Douqlwg, gaej lau, gou
daeuj gouq mwngz lo.” Gyoengqde dawz
diuzcag cuengq roengz ndaw congh bae,
douqlwg gaem gyaeujcag, sam boux lwgnyez
caez ok rengz rag hwnjdaeuj, douglwg ndaej
gouq lo.

Douglwg angq dwk youh diuq youh saet,
gaem fwngz siujbaengzyoux naeuz: “Docih
sou, sou caen dwg baengzyoux ndei gou!”
Sam boux siujbaengzyoux riuriu naeuz:
“Raeuz dwg baengzyoux couh wnggai dox-
bang doxgyaez, mbouj yungh docih.” Gangj
sat couh itheij guhcaemz lo.

bineix gouj bi lo, mbouj sang
mbouj daemq, doiq lwgda
ylenznaeuz iq, hoeng, rongh—
liklik, baez riu hwnjdaeuj
diemzsisi.  De  mboujdan
hagsib ndei, vanzlij gyaez
bang vunz dem.

Miz baez ndeu,
cuengqhag lo, fwn doeksasa,
Lij Fangh youq gwnz loh gwj
byaij gwj byaij, sawqmwh
dingqnyi miz sing gongz “w
w”. De byaij gvagbae baez
yawj, yienzlaiz miz boux
daxbuz ndeu deng laemx lo,
de ganjgip rex daxbuz
hwnjdaeuj, caiq gang aen
liengjva soengq daxbuz ma
ranz le, cij daugqma ranz
swhgeij.

Lij Fangh doengzhag
baenzneix gyaez bang vunz,
vunzlai bouxboux haenh de.

Ranzmbanj Gou

Aenmbanj gou dwg aen mbanj iq
gyaeundei ndeu, seighenz cungj miz
bya’ndoi, ndaem miz haujlai faexmak.

Daengz seizcin, vadauz hai lo, gij
saek va dwg hoengzmaeq; valeiz hai lo,
haenx dwg saek hausak; valaehcei hai
lo, haenx dwg va hoengzoiq; lij miz
vaseq. vamaenj va nganx hix hai
lo ==---- rim go cungj dwg va, baenz
benq hoengzhoengz hauhau, ndeiyawj
raixcaix. Mbanj gou biengbaenz le aen
suenmak va hai hoenghhwd ndeu.

Daengz seizhah, gwnz gomak
dawz rim mak, maklaehcei miz mbangj
hoengzfwgfwg, miz mbangj hoengz cab
heu; makleiz henjrwgrwg, lumj baenz
aen baenz aen daengloengzhenj nei

Xy

venj youq gwnz faex; makmaenj miz
mbangj hoengzaeuj, miz mbangj saek—

loeg-++-+- mwhneix, aenmbanj gou couh
lumj aen suenmak gyaeundei ndeu,
gizgiz nyouq daengz heigrang vandiemz.

Ranzmbanj gou geijlai gyaeundei
ha, gou gyaez ranzmbanj gou.

